
BALB/C ЛИНИЯЛИ СИЧҚОНЛАР ЛИМФА ТУГУНЛАРИНИНГ МОРФОЛОГИК ТУЗИЛИШИГА КАНЦЕРОГЕНЕЗНИНГ   ТАЪСИРИНИ ЎРГАНИШ
  Маълумки канцерогенезнинг ривожланиш жараёнида организмнинг иммунологик ҳимоя ҳолатига гипотиреоз ва тиреотоксикозларнинг оқибатларини ўрганиш бўйича комплекс ёндошишда лимфология муҳим ўринлардан бирини эгаллайди. Лимфа тугунларидаги реактивли ўзгаришлар организмга у ёки бу омилларнинг нохуш таъсири бўйича энг олдинги ва ахборотли кўрсаткичлардан бири ҳисобланади. Жавоб реакцияларига биринчилардан бўлиб ҳудудий лимфа тугунлари қамраб олинади. Шу боис, меъда-ичак тракти органларидан лимфа оқиш йўлларига бош регионар гуруҳлар тугунидан бири ҳисобланувчи чарвилар лимфатик тугунларидаги умумий структуравий ўзгаришлар ва ҳужайравий реакцияларнинг йўналишларини текшириш борасида амалий тадқиқотлар олиб борилмоқда [1]. Олиб борган тадқиқотларимизда In vivo тажрибаларида йўғон ичаклар аденокарцинома штамми бўлмиш АКАТОЛ ўсмаси моделида BALB/c линияси сичқонларининг регионал лимфа тугунларининг морфологик тузилишига гипотиреоз ва тиреотоксикознинг таъсири  ўрганилди. Экспериментал ҳайвонлар 4-гуруҳга бўлинди: I-гуруҳ ҳайвонларида тиреоидэктомия (қалқонсимон без олиб ташланди) бажарилди, бу эса ҳайвонлар организмида Т4 нинг етишмаслигини яъни гипотиреозни чақирди; II-гуруҳ-ҳайвонлар юқори дозадаги (5 мг/кг) Т4 per os орқали олдилар, бу эса улар организмида Т4 нинг меъёридан ортиқ яъни тиреотоксикоз чақирди; III-гуруҳ-ўсма ташувчи ҳайвонлар ҳеч қандай таъсирга учратилмади; IV-гуруҳ назорат, ўсма имплантация қилинмаган интакт-соғлом ҳайвонлар ҳисобланди [2].
IV-гуруҳ назорат сичқонларининг лимфа тугунларини гистологик текширишлар уларнинг нормал тузилишга эга эканлигини кўрсатди. Лимфа тугунларининг бириктирувчи тўқимали капсуладан ичкарига  қараб таянч каркаслар ҳосил қилувчи трабекуллар кетган лимфа тугунларни пуштонлари-камарлари ретикуляр тўқималардан иборат. Лимфа тугунларининг пўстлоқ моддаси шакли ва ўлчами бўйича турлича жамланишлар, иккиламчи тугунлар ва фоликулалар ҳосил қилдилар ва улар айрим ҳолларда маълум бўлмаган шакллардаги моддаларга айландилар. Айрим лимфоидли тугунлар ичида анча рангсиз, оқ ҳудудлар –кўплаб йирик ва ўртача лимфоцитлар ҳамда макрофагларда топилган –герменативли реактив марказлар (кўпайиш марказлари) аниқланди. Лимфа тугунлари пўстлоғининг чуқур қисмида тимусга боғлиқ паракортикал зона –лимфоцитларни зич диффузли жамланмалари аниқланди. Тугунларни мағиз моддаси  паренхимасининг асосини мияли иплар –майда лейкоцитларнинг тасмасимон жамланмаси ташкил қилади. Фолликулалар, трабекулалар ва мияли иплар орасидаги анча ёруғ-рангсиз бўшлиқлар ретикуляр тўқималардан ҳосил бўлган, ораларида кам миқдордаги лимфоцитлардан иборат-синуслар (пўстлоқ ва мияли оралиқлар) кўриниб туради. I-тажриба гуруҳида гипотиреозни моделлаштиришимиз туфайли лимфа тугунларида патологик ўзгаришлар юз берди: лимфатик фолликулаларни марказий қисмида номаълум шакллардаги массаларни қўшилиш жойларида фагоцитоз қилувчи (реактив марказлар) ҳужайраларнинг жамланиши кузатилди. Бу эса организмни яллиғланиш реакцияларини ривожланишига характерли бўлган лимфатик фолликулаларни юқори реактивлигини кўрсатади. Бундан ташқари, лимфа тугунларида қон томирларининг ўзгаришга учраши кузатилди. Бу пайтда унинг синусларига томирлардан қон чиқиши сабабли кўплаб қон кетишлари кузатилди ва кўпчилик ҳолларда эритроцитларнинг чиқиши ҳам аниқланди. I-гуруҳ сичқонлари лимфа тугунлари пўстлоғида катта миқдорда ривожланишнинг II- ва III-босқичларидаги лимфа фолликулалари кузатилди. II-босқичдаги лимфатик фолликулаларнинг кўпайиш маркази анча йирик бўлиб, лимфапоэтик қаторнинг митотик бўлинувчи ҳужайраларни катта миқдорда сақлайди. Фолликулаларнинг маркази рангсиз. III-босқич ривожланишидаги лимфатик фолликулаларнинг тузилиши учун характерли бўлган рангсиз марказ атрофида майда лимфоцитлардан  иборат «тожни» юзага келиши ва митотик бўлинувчи ҳужайралар ҳамда лимфопоэтик қаторнинг ёш ҳужайралари миқдорини ҳам бир мунча камайиши кузатилади ва буларнинг барчаси лимфа тугунларида регенератив жараёнларининг тезлашиши ҳақида далолат беради. II-гуруҳ (тиреотоксикоз) ва III-гуруҳ (ўсма ташувчи ҳайвонлар) сичқонларнинг лимфа тугунларида регенератив жараёнларнинг тўхталиши ва структурасининг мўътадиллашуви кузатилди. Лимфа тугунларининг пўстлоғида I-босқич ривожланишидаги фолликулалар бўлиши (кўпайиш марказларининг шаклланиши), қайсики базофил цитоплазмали лимфатик қаторни майда ҳужайраларидан иборат унча катта бўлмаган марказ аниқланди. Шу боис, бу марказлар бир мунча қорамтир бўлиб кўринади. Уларда айрим митотик бўлинувчи ҳужайралар бўлиши аниқланди. Шундай қилиб, Т4 (тироксин) нинг нормада ёки меъёридан ортиқ бўлиши сичқонлар лимфа тугунларида регенератив жараёнларнинг тезлашишини намоён қилди ва ушбу органларнинг тузилиши мўътадиллашди, бундай ҳолларда тиреоид гормонларнинг тақчиллиги иммунокомпетент лимфоид ҳужайралар пролиферациясининг фаоллашувига имкон бермайди.        

